
«АЗИИ БАНКЫ» ЖАБЫК АКЦИОНЕРДИК КООМУНУН (ЖАК) АУДИТ БОЮНЧА КОМИТЕТИ 

ЖӨНҮНДӨ» ЖОБО 

  

I. Жалпы жоболор 

  

1.1. «Азия Банкы» ЖАКтын ( мындан ары –Банк) Аудит боюнча комитети жөнүндө» жобо 

(мындан ары текст боюнча - жобо) Аудит боюнча комитеттин (мындан ары –комитет) 

иш максаттарын, аткарууга тийиш болгон милдеттерин жана алдына коюлуучу 

тапшырмаларды, анын укуктарын жана милдеттерин, ошондой эле комитеттин иш 

тартибин аныктоо максатында иштелип чыккан. 

1.2. Комитет банктын Директорлор кеңеши тарабынан ыйгарым укук чегерилген, өз ишин 

ушул жобого ылайык жүзөгө ашырган коллегиалдуу орган болуп саналат. 

1.3. Жобо Кыргыз Республикасынын колдонуудагы мыйзамдарына, Кыргыз 

Республикасынын Улуттук банкынын ченемдик-укуктук актыларынын талабына 

ылайык иштелип чыккан.  

1.4. Жобонун талаптары комитеттин бардык мүчөлөрү тарабынан милдеттүү түрдө 

аткарылууга тийиш. 

1.5. Комитеттин бардык мүчөлөрү банктын бухгалтердик балансын, финансылык иш 

жыйынтыгы боюнча отчетун, акча каражаттарынын жылышы боюнча отчетту кошо 

алганда, базалык финансылык отчеттору менен кылдат таанышып чыгып, аларды 

чечмелеп түшүнүүсү зарыл. Комитеттин  болбоду дегенде бир мүчөсүнүн бухгалтердик 

эсепти жүргүзүү, финансыны тескөөгө алуу же аудит иши боюнча кесиптик 

тажрыбасынын болушу талап кылынат. 

  

II. Комитеттин иш максаттары жана ага жүктөлүүчү тапшырмалар 

  

2.1. Банктын Директорлор кеңешинин иш натыйжалуулугун арттыруу, алар кабыл алган 

чечимдерди оптималдаштыруу ушул комитетти түзүүнүн негизги максатынан болуп 

саналат.  

2.2. Төмөндө көрсөтүлгөндөр комитеттин алдына коюлган тапшырмадан болуп саналат: 

2.2.1. ичтен контролдоо системасына, тышкы жана ички аудиттин жүргүзүлүшүнө 

контролдукту күчөтүү; 

2.2.2. финансылык отчеттун так түзүлүшүнө жана банктын иш натыйжалуулугун 

арттырууга өбөлгө түзүү; 

2.2.3. Банкта аудитти жүргүзүү жана контролдоо процесстерине колдонуудагы мыйзам 

талаптарынын жана ченемдик-укуктук актылардын, ошондой эле ички ченемдик 

документтер талабынын, ишкердик этика кодексинин жоболорунун  так сакталышы 

көз карашынан,  талдап-иликтөөлөрдү жүргүзүү; 

2.2.4. Директорлор кеңеши менен Банк Башкармасынынын мүчөлөрү, Ички аудит 

кызматынын, тышкы аудитордун жана Кыргыз Республикасынын Улуттук банкынын 

ортосунда өз ара кызматташып иш алып баруу шартын өркүндөтүү, сырттан 

колдонууларга сунушталуучу маалыматтардын сапатын жогорулатуу.  

  



III. Комитеттин курамы 

  

3.1. Комитет Директорлор кеңеши тарабынан түзүлөт жана эң аз дегенде Директорлор 

кеңешинин кеминде үч мүчөсүнөн турууга тийиш. Комитеттин үч мүчөсүнүн экөөсү 

Кыргыз Республикасынын колдонуудагы мыйзамдарында белгиленген 

критерийлерге/талаптарга ылайык, көз карандысыз мүчөдөн болушу шарт. Ошону менен 

бирге эле, Директорлор кеңешинин Тобокелдиктерди тескөө комитетин жетектебеген 

көз карандысыз бир мүчөсү, милдеттүү түрдө Аудит боюнча комитеттин төрагасы 

болууга тийиш. 

3.2. Комитет бир жылдык мөөнөткө шайланат. 

  

IV. Комитеттин отурумдарын уюштуруу 

  

4.1. Комитеттин отурумдары мезгил-мезгили менен, чейрек ичинде кеминде 1 (бир) жолу 

өткөрүлүп турат. Комитет отурумун өткөрүү Директорлор кеңеши же комиттин эки 

мүчөсү тарабынан демилгеленүүгө тийиш. Отурумдар комитет мүчөлөрүнүн ага толук 

келип, түздөн-түз катышуусу (түздөн-түз катышуу менен) же катышуусуз эле (видео-

аудиоконференция аркылуу сырттан өткөрүү форматында) өткөрүлүшү мүмкүн. 

4.2. Комитеттин бардык отурумдарынан анын катчысы протокол толтурууга тийиш. 

Протокол 7 (жети) жумуш күнүнөн кечиктирбестен тариздетилиши зарыл. Эгерде 

комитет тиешелүү маселени Директорлор кеңешинин кароосуна 7 (жети) күн ичинде 

сунуштоо чечимин кабыл алган болсо, комитеттин катчысы ал боюнча протоколду 

толтуруп, Директорлор кеңешинин отуруму өткөнгө чейин эле, протокол тариздетүү 

боюнча белгиленген мөөнөткө карабастан, корпоративдик катчынын кароосуна 

сунуштоого милдеттүү. 

4.3. Комитеттин чечим кабыл алууга катышкан ар бир мүчөсү: 

- кароого сунушталган маселе менен кылдат таанышып чыгып, анын маани-маңызын 

так түшүнүү менен ал боюнча өз пикирин билдирүүгө (анын кортундусунун, 

тыянагынын жыйынтыгын чыгарууда эч кимге көз карандысыз, кимдир бирөөнүн 

таасирине алдырбастан өз алдынча иш алып барууга); 

- банк ишине кабыл алынып жаткан чечимдердин тийгизүүчү таасирин айкын билүүгө; 

- кабыл алынган чечимдерден улам келип чыгышы ыктымал болгон тобокелдиктерди 

жана кесепеттүү жагдайларды алдын ала көрө билип, баалоого тийиш. 

4.4. Комитеттин кароого алынган маселе боюнча сын-пикири жана сунушу болгон, ошондой 

эле кабыл алынган чечмге макул болбогон мүчөсү өз оюн добуш берүүдө ачык 

билдириши жана аны протоколдо чагылдырылышын талап кылынат. Протоколго 

комитеттин отурумга катышкан бардык мүчөлөрү жана комитет катчысы кол коюшу 

зарыл.  Комитеттин отурумга катышпаган мүчөлөрү толтурулган протокол жана кабыл 

алынган чечимдер менен кол коюп берүү аркылуу таанышып чыгууга тийиш. 

4.5. Банк ишинин натыйжалуулугун камсыз кылуу максатында комитеттин отурумдарына 

Банк Башкармасынан төрагасы же анын мүчөлөрү, ички аудитор жана тышкы аудитор 

добуш берүүгө укуксуз катыша алат. Отурумга катышуучулардын чөйрөсү күн 

тартибине киргизилген маселелер менен кылдат таанышып чыккан же алар үчүн жооп 

берген кызмат адамдары менен чектелүүгө тийиш. 

  

V. Комитеттин функциялары  

  

5.1. Аудит боюнча комитеттин негизги функцияларынан болуп төмөнкүлөр санат: 

5.1.1. тиешелүү бухгалтердик жол жобону иштеп чыгууну сунуштоо жана ичтен 

контролдоону колдоого алуу; 

5.1.2. Банктын акционерлеринин жалпы жыйынында бекиттирүү үчүн тышкы аудиторлорду 

тандоо маселеси боюнча Директорлор кеңеши үчүн сунуштарды иштеп чыгуу, 



ошондой эле зарылчылык келип чыккан шартта, атайы аудитордук текшерүүлөрдүн 

жүргүзүлүшүн демилгелеп, Аудит боюнча комитетке көмөк көрсөтүү үчүн Банктын 

эсебинен сырттан эксперттерди тартуу; 

5.1.3. Кыргыз Республикасынын колдонуудагы мыйзам талаптарынын, анын ичинде 

Кыргыз Республикасынын Улуттук банкынын ченемдик-укуктук актыларынын 

аткарылышына контролдукту жүргүзүү жана кароого алынган маселелер боюнча 

отчетторду даярдап, Директорлор кеңешинин кароосуна сунуштоо. 

  

VI. Комитеттин укуктары  

  

6.1. Аудит боюнча комитет өз милдеттерин талаптагыдай аткаруу үчүн төмөнкүлөргө 

укуктуу: 

 Банктын ички аудит кызматынын жетекчиси болууга талапкерлерди Директорлор 

кеңешинин кароосуна сунуштоо; 

 Банктын тышкы аудиторунун милдетин аткаруучу талапкерлерди Директорлор 

кеңешинин кароосуна сунуштоо; 

 банк кызматкерлеринен, Банк Башкармасынан жана  тышкы аудитордон Банк ишине 

байланыштуу кандай болбосун талап кылынган маалыматтарды жана отчетторду 

алууга;  

 кандай болбосун териштирүү иштеринин жүргүзүлүшүн талап кылууга; 

 зарылчылык келип чыккан учурларда Банк ишинин натыйжасы боюнча отчетторду 

алып, Банк жетекчилигинин визасыз эле Ички аудит кызматына сунуш-

көрсөтмөлөрдү берип, ошол көрсөтмөлөрдүн аткарылышы боюнча Банк 

Башкармасынын иш планын талап кылууга; 

 тышкы аудитордон жүргүзүлгөн аудит жыйынтыгы боюнча иш планын, 

корутундуларды/тыянактарды жана сунуш-көрсөтмөлөрдү талап кылып алууга.  

  

VII. Комитеттин милдеттери  

  

7.1. Аудит боюнчса комитет төмөнкүлөргө милдеттүү:  

7.1.1. ичтен контролдоо системасынын ишине талдап-иликтөөлөрдү жүргүзүү; 

7.1.2. Банк Башкармасынын ички жана тышкы аудиторлордун ичтен контролдоо 

системасына тиешелүү сунуш-көрсөтмөлөрүн аткаруу жагындагы ишине баа берүү; 

7.1.3. Банк Башкармасынын, Кыргыз Республикасынын Улуттук банкынын жана сырттан 

колдонуучулардын кароосуна сунушталуучу финансылык маалыматтардын ачык-

айкындуулугун жана тактыгын камсыз кылуучу ичтен контролдоо системасына баа 

берүү; 

7.1.4. Банк ишинде келип чыгышы ыктымал болгон олуттуу тобокелдиктер жана алардын 

деңгээлин басаңдатуу/минималдаштыруу жагындагы иш пландардын аткарылышы 

боюнча Банк Башкармасы, ички жана тышкы аудиторлор тарабынан кандай иштер 

жүргүзүлүп жатканын териштирүү; 

7.1.5. Бухгалтердик эсепке алуу жана отчетторду түзүү жагындагы олуттуу маселелерге 

талдап-иликтөөлөрдү жүргүзүп, ошондой эле алардын финансылык отчетко 

тийгизген таасирин чечмелеп түшүнүү; 

7.1.6. Ички жана тышкы аудиторлор менен биргеликте алдамчылыкка жол берүү, мыйзамга 

каршы аракеттердин көрүлүшү жагында кандай болбосун фактыларды, ичтен 

контролдоо системасындагы калпыстыктарды жана ушундай эле маанилүү 

маселелерди кылдат кароого алуу; 

7.1.7. Жылдык финансылык отчетторго баа берип, аларда маалыматтардын толук 

камтылгандыгын жана комитет мүчөлөрүнө белгилүү болгон маалыматтардын анда 

талаптагыдай чагылдырылгандыгын аныктоого; 



7.1.8. Ички аудит кызматынын ишине жана уюштуруу түзүмүнө талдап иликтөөлөрдү 

жүргүзүү; 

7.1.9. Ички аудит кызматынын жетекчиси тарабынан иштелип чыккан сапат 

программасынын аткарылышына иликтөөлөрдү жүргүзүп, ага баа берүү; 

7.1.10. Аудитордук компаниялардан алынган маалыматтарга талдап иликтөөлөрдүн 

жүргүзүлүшү негизинде тышкы аудитор болууга талапкерди жана ага төлөнүүчү 

сыйакы өлчөмү боюнча Директорлор кеңешине сунуштарды берип, андан ары ал 

маселени акционерлердин жалпы жыйынынын кароосуна сунуштоо; 

7.1.11. Тышкы аудит программасынын Банктын иш чөйрөсүнө жана жүргүзүлүп жаткан 

операциялардын татаалдыгына шайкештигин/ошолорду аткара алуу жагдайын 

кароого алуу; 

7.1.12. Тышкы аудитордун көз карандысыздыгына/өз алдынча иш алып баруусуна баа берип, 

аудитордук компания тарабынан сунушталган башка кызмат көрсөтүүлөргө талдап-

иликтөөлөрдү жүргүзүү; 

7.1.13. Тышкы аудитордун иш тажрыйбасына, аудитордук компаниянын ресурстарынын 

жетиштүүлүгүнө жана тобокелдиктерди аныктоо жагындагы аудит тарабынан 

жүргүзүлгөн иштин тууралыгына баа берүү; 

7.1.14. Директорлор кеңешинин кароосуна сунуштоо үчүн Банктын жылдык отчету жана 

тышкы аудитор тарабынан даярдалган кат боюнча баяндама берүү; 

7.1.15. Кыргыз Республикасынын колдонуудагы мыйзам талаптарынын, Кыргыз 

Республикасынын Улуттук банкынын талаптарынын, Банктын Уставынын 

жоболорунун, Директорлор кеңеши тарабынан бекитилген жоболордун жана 

саясаттардын талаптарынын так сакталышын контролдоо системасына талдап 

иликтөөлөрдү жүргүзүү; 

7.1.16. Тиешелүү органдар тарабынан жүргүзүлгөн текшерүүлөр жыйынтыгына талдап 

иликтөөлөрдү жүргүзүү; 

7.1.17. Банк Башкармасынын иш натыйжалуулугуна баа берүү. 

  

VIII. Аудит боюнча комитеттин Директорлор кеңеши, Банктын жетекчилиги, Ички 

аудит кызматынын жетекчиси жана тышкы аудитор менен өз ара кызматташып 

иш алып баруу тартиби  

  

8.1. Директорлор кеңеши менен өз ара иш алып баруу: 

8.1.1. комитет жылына кеминде бир жолу аткарылган иштер боюнча отчетту даярдап, аны 

Директорлор кеңешинин кароосуна сунуштоого тийиш; 

8.2. Банк Башкармасы менен өз ара иш алып баруу: 

8.2.1. комитет мезгил-мезгили менен Банк ишинде орун алып жаткан көйгөйлүү 

маселелерди кылдат талкууга алуу үчүн Банк Башкармасы менен жолугушууларды 

өткөрүүгө тийиш; 

8.2.2. Банк Башкармасы комитеттин талабына ылайык кандай болбосун маселе боюнча 

тиешелүү маалыматтарды ага сунуштап турууга тийиш; 

8.3. Ички аудит кызматы: 

8.3.1. Ички аудит кызматы ар бир текшерүү жыйынтыгы боюнча отчет даярдап, анын 

көчүрмөсүн комитеттине кароосуна сунуштоосу зарыл. Комитет зарылчылык келип 

чыккан шартта төмөнкү маселелер боюнча Ички аудит кызматынын жетекчиси менен 

жолугушуп, алар боюнча талкуу өткөрүп турат:  

- Ички аудит кызматынын иши боюнча; 

- тышкы же ички аудиттин жыйынтыгында эсепке алуу жана аудит маселеси боюнча 

орун алган кандай болбосун олуттуу проблемаларды. 

8.4. Тышкы аудит: 



8.4.1. комитет зарылчылыкка жараша жылына бир жолу тышкы аудитор менен орун алган 

маселелер боюнча ээн-эркин жана ачык пикир алмашуу максатында жабык 

жолугушууларды өткөрүүгө тийиш; 

8.4.2. комитет тышкы аудитор тарабынан финансылык отчетко жүргүзүлгөн аудит 

жыйынтыгы боюнча Банк жетекчилиги менен жүргүзүлгөн талкууларга катышат; 

8.4.3. тышкы аудитор бухгалтердик эсепке алуу принциптери, алардын алгылыктуулугу 

жана эсепке алуунун сапаты боюнча өз ой-пикирин комитет менен талкуулоого 

тийиш. 

  

IX. Аткарылган иштер боюнча отчет 

  

9.1. Аткарылган иштер боюнча отчеттордо Аудит боюнча комитеттин отчеттук мезгил 

ичиндеги аткарган иши боюнча жалпы, кыскача маалыматтар, негизги сунуш-

көрсөтмөлөрдүн маани маңызы, алардын аткарылышы же аткарлбай калгандыгы 

тууралуу маалыматтар камтылууга тийиш.  

  

  

 

 


